HAURRESKOLAREN INGURUKO MOZIOA

2022ko apirilaren 7an Eusko Legebiltzarrak Hezkuntza Akordioa sinatu zuen. Akordio hori une
horretako Legebiltzarraren %93ak babestu zuen. Bertan, haurreskola zerbitzuari dagokionean,
argi jasotzen da Haurreskolen Partzuergoa dela akordioaren sinatzaileen apustua, akordioan
bertan unibertsala eta doakoa izan behar duela ezarriz. Horren inguruan mintzo da
33.konpromezu edo helburua: “33. Haurreskolen partzuergoa indartzea, eskaintza unibertsaleko,
kalitateko eta doako zerbitzu publiko bihurtuz.”

2022/2023  ikasturtetik aurrera  Haurreskolen Partzuergoak eskainitako zerbitzua
erabiltzaileentzat guztiz doakoa da. Gainera, unibertsalizazio bide horretan izan duen eskaeraren
igoera nabaria dela eta, Haurreskolen Partzuergoa zabalkunde fasean dago eta plaza berriak
sortzen ari da.

Egun, Haurreskolen Partzuergoak ematen duen zerbitzua EAEko herri gehienetan modu
orokortuan zabalduta badago ere, badira 11 Udal Haurreskola, non zerbitzu hori Udalek
eskaintzen duten. Horien artean Usurbilgo udala dago.

Testuinguru honetan, Usurbilgo Udala eta eskaintzen duen haurreskola zerbitzua, Haurreskolen
Partzuergoan integratzeko aukera bat zabaltzen da.

Usurbilgo Udal haurreskola zerbitzua, Haurreskolen Partzuergoan integratzea, herriarentzat
mesedegarria den erabaki bat da:

Batetik, eta garrantzitsuena, ZERBITZUA HERRITARRENTZAT DOAKOA IZATEA dakarrelako.
ZERBITZU PUBLIKOA, KALITATEZKOA ETA DOAKOA. Herritarren mesedetan.

Bestetik, Udalaren aurrekontu ikuspuntutik ere mesedegarria litzateke. Udal Haurreskola
zerbitzuak, egun esfortzu ekonomiko nabari bat suposatzen dio Udalari. Haurreskolen
Partzuergoan integratzeak Udalaren betebeharrak nabarmen arintzea dakar. Udalak asumitu
beharko lituzkeen betebeharrak, nagusiki, udal eraikinaren mantenuari dagozkionak lirateke eta
eraikinean egiten diren kontsumo eta hornidurei dagozkienak. Honek suposatzen du, urtero diru
kopuru nabarmenak liberatu ahalko direla beste udal zerbitzuak indartu ala inbertsioak egitera
bideratzeko.

Gainera, proposatzen den integrazio hau egun zerbitzua ematen ari diren langileen egoerarekin
eta baldintzekin errespetagarria ere izan daiteke. Borondatea balego, badago egun
Haurreskola zerbitzua ematen ari diren langileak ia bere osotasunean, eta hauek hala nahi balute,
Haurreskolen Partzuergoan integratzeko aukera.

Hori guztiagatik, ADOSTEN DA

Usurbilgo Udalbatzaren borondatea da egun Udalak eskaintzen duen
haurreskola zerbitzua, Haurreskolen Partzuergoan integratzea.

Horretarako, Udal Gobernuari eskatzen zaio integrazio hori gauzatzeko
dagozkion tramite guztiak martxan jarri ditzala, horretarako, Hezkuntza
Sailarekin eta Haurreskolen Partzuergoarekin elkarlanean, dagozkion
prozesuak gauzatuz.



